
SASOSIY KAPITALGA 

YOʻNALTIRILGAN 
INVESTITSIYALAR: 

YUTUQLAR, KAMCHILIKLAR 
VA YECHIMLARI

Muxitdinova Kamola Alisherovna
PhD, TDIU dotsenti 

Annotatsiya: Maqolada Oʻzbekiston Respublikasi asosiy kapitalga investitsiyalarning moliyalashtirish manbalari hamda 
ularning hududlar kesimidagi tarkibi, shuningdek asosiy kapitalda oʻzlashtirilgan investitsiyalar tarkibi haqida ma’lumotlar 
keltirilgan. Bu sohadagi ijobiy jarayonlar bilan birgalikda uchrayotgan ayrim kamchiliklarni bartaraf etish yoʻllari bayon 
etilgan.

Kalit so‘zlar: investitsiyalar, markazlashgan moliyalashtirish manbalari, toʻgʻridan-toʻgʻri xorijiy investitsiyalar, investitsi-
yalar oʻsish sur’atlari, oʻzlashtirilgan investitsiyalar.
Аннотация: В статье приведены сведения об источниках финансирования инвестиций в основной капитал Респу-
блики Узбекистан и их структуре по регионам, а также о составе инвестиций в основной капитал. Наряду с поло-
жительными процессами в этой области описаны пути устранения некоторых недостатков.

Ключевые слова: инвестиции, централизованные источники финансирования, прямые иностранные инвестиции, 
темпы роста инвестиций, капитализированные инвестиции.
Abstract: The article provides information about the sources of financing of investments in fixed capital of the Republic 
of Uzbekistan and their structure in the regions, as well as the composition of investments in fixed capital. Along with the 
positive processes in this field, ways to eliminate some of the shortcomings are described.

Key words: investments, centralized financing sources, foreign direct investments, investment growth rates, capitalized 
investments.

K I R I S H
Jahon iqtisodiyotida COVID-19 pandemiyasining ta’siri, iqlim oʻzgarishi va global ishlab chiqarish va savdo 

zanjirlaridagi oʻzgarishlar transmilliy korporatsiyalarning xalqaro investitsiya strategiyalarida yondashuvlarini 
qayta koʻrib chiqishga ta’sir qildi. Toʻgʻridan-toʻgʻri xorijiy investitsiyalar oqimi 2021-yilda 1,58 trillion dollarni 
tashkil etdi, bu 2020-yildagiga nisbatan 64 foizga koʻpdir. Yevropada jami toʻgʻridan-toʻgʻri investitsiyalarning 
oqimi 80 foizga kamayib, 73 milliard AQSh dollarni tashkil qildi. Ushbu koʻrsatkich Buyuk Britaniyada 57 foiz, 
Frantsiyada 47 foiz va Germaniyada 34 foizga kamaydi. Yevropa Ittifoqida toʻgʻridan-toʻgʻri investitsiyalar ha-
jmi 73 foizga kamayib, 103 milliard AQSh dollarini tashkil etdi. AQShda investitsiyalar oqimi qayta investitsiya 
qilingan daromadlarning kamayishi 40 foizga kamayib, 156 milliard AQSh dollarini tashkil qilgan”1. Bu holatlar 
dunyo miqyosida xorijiy investitsiyalarni jalb etish va mamlakatlarning investitsion faollik mexanizmlaridan sa-
marali foydalanish masalalarining ahamiyatli ekanligini taqozo etmoqda. 

Respublakamizda mustaqillikka erishilgandan boshlab mamlakat iqtisodiyotiga investitsiyalarni, ayniqsa 
xorijiy investitsiyalarni jalb qilishga katta e’tibor berilib kelinmoqda. 

2021-yilda Oʻzbekiston Respublikasida iqtisodiy va ijtimoiy sohalarni rivojlantirish uchun jami moliyalashti-
rish manbalari hisobidan 245,0 trln. soʻm oʻzlashtirildi. Dollar ekvivalentida 23,1 mlrd. AQSh doll. oʻzlashtirilgan 
boʻlib, 2020-yilga nisbatan 105,2 % ni tashkil etdi. 2021-yilda asosiy kapitalga investitsiyalarning 61,9 % i yoki 
151,5 trln. soʻmi jalb etilgan mablagʻlar hisobidan moliyalashtirilgan boʻlsa, korxona, tashkilot va aholining oʻz 
mablagʻlari hisobidan 38,1 % yoki 93,5 trln. soʻm moliyalashtirildi.

Jami investitsiyalar hajmida, markazlashgan moliyalashtirish manbalari hisobidan moliyalashtirilgan aso-
siy kapitalga investitsiyalarning ulushi, 2020-yildagi ulushiga nibatan 1,6 % punktga kamayib, 18,3% ni yoki 

1	 World Investment Report-2022: Investing in sustainable recover. UNCTAD/WIR/2022. https://unctad.org/system/files/official-docu-
ment/wir2022_en.pdf.

44,8 trln. soʻmni tashkil etdi. Mos ravishda, markazlashmagan moliyalashtirish manbalari hisobidan 200,2 trln. 
soʻm yoki jami investitsiyalarning 81,7 % investitsiyalari oʻzlashtirilib, 2020-yildagi koʻrsatkichga nisbatan 1,6 % 
punktga koʻpaydi.

1 - r a s m: Moliyalashtirish manbalari bo‘yicha asosiy kapitalga investitsiyalar

2021-yilda korxona va tashkilotlarning oʻz mablagʻlari hisobidan moliyalashtirilgan asosiy kapitalga inves-
titsiyalar - 71 257,3 mlrd. soʻm yoki jami asosiy kapitalga investitsiyalarning 29,1 % ini tashkil etdi. Ta’kidlash 
joizki, 2020-yilga nisbatan oʻsish sur’ati 3,6 % ga kamayganiga qaramasdan, asosiy kapitalga oʻzlashtirilgan in-
vestitsiyalarning asosiy qismi korxona va tashkilotlarning oʻz mablagʻlari hisobidan moliyalashtirildi. Bu, albatta, 
xoʻjalik yurituvchi subyektlar birinchi navbatda ichki resurslaridan foydalangan holda oʻz faoliyatini kengaytirish 
1-rasmdagi Moliyalashtirish manbalari boʻyicha asosiy kapitalga investitsiyalar2 yoki modernizatsiya qilishni 
afzal koʻrishini isbotlaydi. Keyingi yillarda Respublikada keng koʻlamli qulay investitsiya muhitini yaratish, xorijiy 
investitsiyalarni, xususan, toʻgʻridan-toʻgʻri xorijiy investitsiyalarni jalb etish va oʻzlashtirish boʻyicha chora-tad-
birlar amalga oshirilmoqda. Natijada toʻgʻridan-toʻgʻri xorijiy investitsiyalar hisobidan moliyalastirilgan 30 149,2 
mlrd. soʻm investitsiyalar, yoki 2020-yildagi koʻrsatkichga nisbatan 1,8% punktga kamaygan holda jami investit-
siyalardagi ulushi 12,3 % ga teng investitsiyalar oʻzlashtirildi.

Asosiy kapitalga investitsiyalar oʻsish sur’atlarini moliyalashtirish manbalari boʻyicha eng yuqori koʻrsat-
kich kafolatlanmagan va boshqa xorijiy investitsiya va kreditlar hisobidan kuzatilib, oʻtgan 2020-yilga nisbatan 
39,8 % ga koʻpaydi. Toʻgʻridan-toʻgʻri va kafolatlanmagan xorijiy kreditlar hisobidan quyidagi yirik investitsiya 
loyihalari amalga oshirildi:

2	 Stat.uz ma’lumotlari asosida muallif ishlanmasi

S1.	 Davlat-xususiy sheriklik asosida Navoiy viloyatida quvvati 100 MVt boʻlgan quyosh fotoelektr stansiya

sini qurish (sinov loyihasi);
2.	 Surxondaryo viloyatidagi “Mustaqillikning 25 yilligi ” konida geologiya-qidiruv ishlarini amalga oshirish 

va mahsulotni taqsimlashga oid bitim asosida konni oʻzlashtirish, gaz-kimyo komplekstini barpo etish;
3. 	Shoʻrtan-gaz kimyo komplekstining ishlab chiqarish quvvatlarini kengaytirish;
4.	 2017–2021-yillarda uglevodorod xom ashyosi qazib chiqarish hajmlarini kopaytirish boʻyicha Dastur;
5.	 “Muruntov ” konini oʻzlashtirish (V navbati) 1- bosqich;
6.	 2021–2022-yillarda respublika magistral gaz uzatish tizimini modernizatsiya qilish va samaradorligini 

oshirish dasturi.
Toʻgʻridan toʻgʻri xorijiy investitsiyalarni jalb qilgan holda, yangi texnologiyalar joriy etilmoqda, yangi turdagi 

tovarlar va xizmatlar paydo boʻlib, bu tovarlar va xizmatlar sifatini yanada oshirish, pirovardida aholining hayot 
sifatini oshirish, milliy iqtisodiyotda raqobatni kuchaytirish uchun zamin yaratadi.

2 - r a s m: Moliyalashtirish manbalari boʻyicha asosiy kapitalga oʻzlashtirilgan investitsiyalar tarkibi, mlrd. so‘m3

Davlat budjeti mablagʻlari hisobidan asosiy kapitalga yoʻnaltirilgan investitsiyalar hududiy tarkibida eng 
yuqori koʻrsatkichlar bir vaqtning oʻzida uchta hudud Qoraqalpogʻiston Respublikasi, Samarqand va Sirdaryo 
viloyatlarida qayd etildi:. Mazkur hududlarda oʻzlastirilgan jami investitsiyalarning 12,7 % i Respublika bud-
jeti hisobidan amalga oshirildi. Korxona va tashkilotlarning oʻz mablagʻlari hisobidan investitsiyalar boʻyicha 
eng yuqori ulush Jizzax viloyatida kuzatilib, bu viloyatda oʻzlashtirilgan investitsiyalarning 47,5% ini tashkil 
etdi. Shuningdek, Toshkent shahrida 40,2 % va Toshkent viloyatida 37,1 % ni tashkil etdi. Xorazm viloyatida 
asosiy kapitalga investitsiyalar umumiy hajmida aholi mablagʻlari hisobidan oʻzlashtirilgan investitsiyalar eng 
katta ulushni egalladi - 21,0 %. Xorijiy investorlar uchun investitsiya muhitini yaxshilash borasida amalga oshi
rilayotgan keng koʻlamli ishlar natijasida Oʻzbekiston Respublikasining barcha hududlarida xorijiy investitsiya 
va kreditlar ulushi yuqori boʻldi.

Bu yoʻnalishda eng yuqori koʻrsatkichlar Navoiy va Buxoro viloyatlarida kuzatildi. Bu hududlar foydali qa-
zilmalarga boy boʻlgani sababli, xorijiy investorlarni koʻproq e’tiborini jab etmoqda. Natijada asosiy kapitalga 
oʻzlashtirilgan investitsiyalar umumiy hajmida xorijiy investitsiya va kreditlarning ulushi mos ravishda 60,2 va 
60,0 % ni tashkil etdi.

3	 Stat.uz ma’lumotlari asosida muallif ishlanmasi

1 - j a d v a l: Moliyalashtirish manbari boʻyicha hududlar kesimida asosiy kapitalga investitsiyalar4

Jami 
investitsiyalar, 

mlrd. so‘m

Shu jumladan, moliyalashtirish manbalari bo‘yicha (jamiga nisbatan % da)

O‘zbekiston 
Respublikasi 244962,6 8,8 29,1 9,0 42,7 1,1 1,3 8,0

Qoraqalpog‘iston 
Respublikasi 7879,1 12,7 23,7 12,4 38,2 0,6 3,7 8,7

Viloyatlar:
Andijon 12143,7 7,4 23,8 13,2 49,0 1,4 0,3 4,9
Buxoro 18995,6 5,1 18,1 10,2 60,0 1,0 0,5 5,1
Jizzax 13224,4 7,0 47,5 4,4 28,9 1,5 1,0 9,7
Qashqadaryo 16225,1 6,7 18,2 12,2 55,9 2,7 0,7 3,6
Navoiy 16309,1 4,0 16,2 9,0 60,2 0,5 0,4 9,7
Namangan 13302,4 7,6 25,1 16,2 32,6 1,4 0,5 16,6
Samarqand 17722,8 12,7 31,9 11,0 31,8 1,7 0,3 10,6
Surxondaryo 11326,5 11,9 14,0 14,4 44,1 6,6 1,2 7,8
Sirdaryo 8708,0 12,7 15,5 2,8 56,7 0,3 1,8 10,2
Toshkent vil. 27822,4 7,5 37,1 8,4 37,8 0,7 0,5 8,0
Farg‘ona 12920,6 10,3 27,2 13,6 39,7 1,4 1,5 6,3
Xorazm 8580,3 8,2 21,2 21,0 34,9 1,2 3,0 10,5
Toshkent sh. 38795,3 8,6 39,1 3,4 41,4 0,0 1,4 6,1

Xulosa qilib, investitsiyalar iqtisodiy rivojlanishning drayveri xisoblanadi, demak uni turlari, klassifikatsiya
sini, amalga oshirish tartibini mukammal tadqiq etishimiz zarur. Tadqiqot ishimizning keyingi boblarida investit-
siyalarining turlari, funkstiyalari, dinamikasi va samaradorligi baholash kabi masalalarni koʻrib chiqamiz.

Fikrimizcha, Oʻzbekiston Respublikasi boʻyicha asosiy kapitalga yoʻnaltirilgan investitsiyalar erishilgan yu-
tuqlar bilan birgalikda uchrayotgan kamchilklarni quyidagi jarayonlarni amalga oshirish natijasida bartaraf etish 
mumkin:

■	Hukumatimiz tomonidan ushbu sohaga boʻlgan e’tiborni yanada oshirib, nihoyatda mustahkam huquqiy 
asos yaratish;

■	Soha investitsion jozibadorligini oshirish;
■	Asosiy kapitalga yoʻnaltirilgan investitsiyalarning moliyalashtirish manbalari, ularning tarkibi haqidagi 
ma’lumotlarni mukammal tadqiq etish natijasida yanada ijobiy natijalarga erishish;

■	Bu sohadagi xorij tajribasini oʻrganib , tahlil qilib, respublikamiz iqtisodiyotining oʻziga xos xususiyatlarini 
inibatga olgan holda tatbiq etish. 

Foydalanilgan adabiyotlar ro‘yxati:
1.	 Михайлова Е.В. Финансовые рынки и их формирование в СССР. - СПБ.: СПУЭиФ, 1991. С.7.
2.	 Абалкин Л.И. Логика экономического роста. - М.: Институт экономики РАН, 2002. С. 228.
3.	 Марголин. А.М. Инвестиции. - М.: РАГС, 2006. С. 464

4	 Stat.uz ma’lumotlari asosida muallif ishlanmasi

